Prof. dr. Akademik Kristaq PRIFTI

AKADEMIK ALI HADRI PERBALLE HISTORIOGRAFISE
JUGOSLLAVE NE VITET ‘80 TE SHEK.XX

Polemika, qe akademik Ali Hadri zhvilloi njé gerek shekulli
mé paré, né vitet 80-t& té shek. XX,
me pérfagésuesit e historiografisé ju-
gosllave, té Redaksisé Qendrorore té
Enciklopedisé Jugosllave e té reda-
| ksive t& Serbisg, té Maqedonisé, té
Vojvoding, té redaksisé ushtarake etj.,
. q& pérbén objektin e késaj kumtese,
éshté vetém 40 faqge dhe pérfagéson
pér nga véllimi i saj vetém njé pjesé
té vogél té€ krijimtarisé sé tij té pa-
surl. Megjithaté pér nga karakteri e
pérmbajtja e saj, pér nga vlera shkencore, ajo z€ njé vend té réndé-
sishém né krijimtaring e tij, pérbén njé sintezé té€ piképamjeve té
tij shkencore pér mjaft nga problemet e mprehta té historiografisé
shqiptare né térési dhe té asaj t¢ Kosovés né veganti, t€ atakuara e té
deformuara nga historiografia serbe e jugosllave.
Por kjo polemiké nuk pérfagéson thjeshté njé ballafaqim t&
piképamjeve personale t& Ali Hadrit, t& shprehura né zérat Shqiptarét
dhe Marrédhéniet shqiptare-jugosllave, té hartuaré prej tij pér Encik-

I Shih: Revistén “Kosova-Kosovo”, 11, Prishting, 1982.

lopediné Jugosllave, me ato t& historianéve jugosllavé, si¢ ndodh
shpesh né debatet shkencore. Né kété polemiké u gjendén ballépér-
ballé dy gqendrime té ndryshme pér problemet themelore té historisé
sé shqiptaréve, nga njéra ané ato té historiografisé serbe e jugosllave,
té cilat, prej kohésh, por me njé forcé té veganté e mé gjerésisht nga
vitet ‘80 t& shek. XX (e sidomos pas demonstratave té pranverés sé
vitit 1981), vijonin té shtrémbéronin historiné e shqiptaréve, dhe nga
ana tjetér piképamjet e historiografisé shqiptare, té pérfaqésuar nga
akademik Ali Hadri. Ashtu si né gjithé veprimtaring e tij edhe né kété
polemiké ai u angazhua né luftén pér mbrojtjen e vlerave historike-
kulturore té shqiptaréve té Kosovés dhe té kombit shqiptar né térési,
mbrojti té vértetén shkencore rreth problemeve té tilla té historisé
sé shqiptaréve si¢ ishin: ¢éshtja e unitetit etnokulturor té iliréve dhe
shtrirja e trevave ilire sidomos drejt Lindjes; pérkatésia etnike ilire
e Dardanisé; vazhdimésia iliro-shqiptare dhe etnogjeneza e shqip-
taréve; autoktonia e shqiptaréve né trevat, né té cilat banojné edhe
sot; ¢éshtja e té ashtuquajturave shpérngulje t& médha té serbéve
nga Kosova né vitet 1690 dhe 1736-37 dhe e vérshimit té trilluar t&
shqiptaréve nga malésité né Fushé Kosové; disa ¢éshtje té historisé
mesjetare té shqiptaréve; Lidhja Shqiptare e Prizrenit (1878-1881),
kontributi i shqiptaréve té Kosovés né Luftén e Dyté Botérore etj.

Né kété polemiké, ashtu si né gjithé krijimtariné e tij, shfaget
personaliteti i prof Ali Hadrit, si shkencétar, si historian i shquar e i
guximshém dhe si atdhetar i spikatur.

Pér prof. Ali Hadrin nuk ishin t& panjohura synimet politike,
antishqiptare qé fshiheshin pas shtrémbérimeve qé historianét serbé
e jugosllavé i bénin historisé sé kombit shqiptar né térési dhe asaj té
popullit t¢ Kosovés né veganti. I quante kéto, pjesé “té njé fushate té
organizuar kundér historisé s¢ popullit shqiptar dhe kundér historisé
sé kombésisé shqiptare né Jugosllavi”. Jo rastésisht, shkruante, ai né
konkluzionet ¢ késaj polemike “vetém kohét e fundit, kur kishte
kaluar njé periudhé e gjaté pas publikimit té véllimit té paré té boti-
mit té dyté t& Enciklopedisé sé Jugosllavisé, ku gené botuar edhe
tekstet e tij, pér t€ cilét kishte dhéné pélqimin paraprak edhe veté
redaksia e R.S. t& Serbisé, kjo redaksi ngarkoi, pér géllime té caktu-

ara disa historiané né Beograd dhe siguroi késhtu vérejtje té shumta,
mjaft prej té cilave jané t& brumosura me insinuata politike™2.

Ngjyrime politike kishin sipas vlerésimit t&¢ Ali Hadrit edhe
vérejtjet e recensentéve, Sima Qirkoviqit, Bogumil Hrabakut e t&
autoréve t€ tjeré serbé e jugosllavé, qé u pérkrahén edhe nga disa
redaksi té enciklopedisé jugosllave, né té cilat mohohej origjina
ilire e shqiptaréve dhe prania e tyre né Kosové né shekullin VIII,
kur serbét u vendosén pérfundimisht né Ballkan. Kjo tezé si dhe
njohja nga historiografia shqiptare e shtrirjes sé trashégimisé ilire
dhe e vijueshmérisé ilire-shqiptare né njé hapésiré té gjeré, mé té
gjeré se kufijt e shtetit shqiptar, pérbénte, sipas tyre njé bazé pér t&
ashtuquajturén “Shqipéri té¢ Madhe”. Kéta autoré, sikurse veté reda-
ksia e Serbisé¢ kishin béré té vetén tezén e historiografisé sé vjetér
jugosllave té paraluftés, e cila e kufizonte hapésirén e shtrirjes sé
iliréve né shek.VIII, kur u formua prej tyre populli shqiptar, vetém
né zonat malore té Shqipérisé veriore e peréndimore, prej nga gjoja
u zgjeruan né shekujt e mévonshém né té gjitha drejtimet3.

I ndérgjegjshém se me kéto gendrime redaksia e Serbisé e
Enciklopedisé Jugosllave, synonte né radhé té paré t’u mohonte shq-
iptaréve té Kosovés dhe té trevave té tjera té ish-Jugosllavisé autok-
toniné né trojet, né té cilat banonin prej shekujsh dhe mbi kété bazé
edhe té drejtat e tyre si zotér t& vérteté té kétyre territoreve, prof.
Ali Hadri, me guximin qé e karakterizonte dhe falé kulturés sé tij
té gjeré, njohjes sé& thellé t& historisé sé shqiptaréve, hodhi poshté
me argumente shkencore kéto pérpjekje pér té falsifikuar historiné e
shqiptaréve.

Krejt ndryshe nga kundérshtarét e tij serbé e jugosllavé, qé
niseshin nga motive politike dhe qé né vend té t& dhénave shken-
core pérdornin deklarata politike, prof. A. Hadri polemizoi me ta si
shkencétar i vérteté. Pérfundimet e tij pér etnogjenezén e popullit
shqiptar, pér origjinén ilire t& shqiptaréve, i mbéshteste né argumente

2 Ali Hadri, Pérgjigje vérejtieve lidhur me tekstet historike té njésive “shqiptarét” dhe
“marrédhéniet shqiptare-jugosllave” né enciklopediné e jugosllavisé. Né: “Kosova-
Kosovo”, 11, Prishting, 1982, £.256-257.

3 Po aty, £.220.

historike, arkeologjike, etnologjike dhe linguistike té historiografisé
e gjuhésisé shqiptare dhe té asaj té vendeve té Evropés e té Jugosl-
lavisé, né argumente, né té cilét njihej tanimé, teza pér shtrirjen e
iliréve si banoré té tejlashté né pjesén peréndimore e gendrore té
Ballkanit, si edhe vazhdimésia ilire-shqiptare né Kosové e né gjithé
Ilirin€ e Jugut. “Sot né shkencé-theksonte ai-, sado qé ka patur edhe
mendime té veganta pér origjinén trakase té gjuhés shqipe, zotéron
mendimi pér origjinén ilire té shqiptaréve, pér vazhdimésiné ilire-
shqiptare né njé territor té caktuar, né té cilin shqiptarét jané formuar
si popull e si komb”4,

Si déshmi té vazhdimésisé ilire-shqiptare né gjithé hapésirén
shqiptare, Ali Hadri sillte t¢ dhéna materiale, arkeologjike (té kul-
turés sé Komanit té shek.VI-VIII), si dhe fakte té tjera nga fusha
e historisé dhe e gjuhésisé té studiuesve shqiptaré e té huaj, duhe
pérfshiré edhe ata jugosllavé. I referohej né kété polemiké té dhé-
nave arkeologjike rreth etnosit ilir dhe vazhdimésisé iliro-shqiptare,
té parashtruara né studimet e prof. S. Anamalit5, atyre té¢ A. Stip-
¢evigité, argumenteve té fushés sé gjuhésisé, té¢ prof. E. Cabejt7 ,
té prof. R. Katigigit8, té prof. Henrik Barigit9 té¢ W. Cimochowskit
etj.

Té gjithé kéta, sikurse thekson prof. Ali Hadri, pranonin si
njé té vérteté té argumentuar shkencérisht vazhdimésiné iliro-shg-
iptare dhe prejardhjen ilire té gjuhés shqipe. Citonte né kété rast
R.Katigigin, 1 cili qysh né vitin 1972 shkruante se shpérndarja ter-

5 S.Anamali, Problemi i kulturés sé hershme mesjetare shqiptare né dritén e zbuli-
meve té reja arkeologjike, né “Studime historike”, 1967, nr.2, £.29-40.

© A.Stipgevig, lliri, Zagreb,1974, {.76-82; Kultni simboli kod llira, Sarajevé 1981;
1z istorije Albanaca, Beograd 1969, f.7-28; Istorija srpskog naroda, Beograd 1981,
£.129.

7 E. Cabej, L'illyrien et I'albanais, questions de principe,”Studia albanica” 7-1
(1970) 157-170).

8 R. Katigig, Mbi antroponiminé ilire dhe etnogjenezén e shgiptaréve, Kumtesé e
mbajtur né Kuvendin e dyté & studimeve ilire, Tirang, 1972, botuar né Aktet e kétij
kuvendi, Tirané, 1974, £.95-98.

9 H.Barig, Disa mendime mbi vendbanimin e hershém té shqiptaréve né Gadishullin
Ballkanik, né: Hymje né historiné e gjuhés shqipe, Prishting, 1955, £.47-50.

ritoriale e antroponimisé ilire i pérgjigjet thuajse me hollési truallit
t€ sotém gjuhésor t& shqipes, madje né veriperéndim e tejkalon até,
e hyn thellé né territorin e republikave jugosllave t& Malit t& Zijite
Kroacisé e t&é Bosnjé-Hercegovinés, domethéné né territorin gjuhé-
sor serbo-kroat. Ndérsa prof. H. Barig, té cilit i referohej pérséri
prof. Ali Hadri, né kété debat, qysh né vitin 1955, e pércaktonte
Kosovén, Dardaning e lashté, sé¢ bashku me Peoniné, si atdheu ball-
kanik i popullit shqiptar, krahina né té cilat éshté béré simbioza e
paré shqiptaro-ilire né brendési té Gadishullit Ballkanik!0. A. Hadri
mbéshtetej né polemikén e tij edhe né njé nga pérfundimet e argu-
mentuara shkencérisht té prof. E. Cabejt, qé theksonte se vendba-
nimi i sotém i shqiptaréve nuk &shté njé trevé ekspansioni, por njé
trevé restrikcioni, pérfundim i njé ngushtimi té papreré gjaté histo-
risé shqiptare!l.

Si déshmi té faktit se né histriografing zyrtare serbe e jugosl-
lave t& periudhés sé komunizmit e sidomos té viteve ‘80 té shek. XX,
po zotéronin gjithnjé e mé tepér prirjet pér té falsifikuar historing
e shqiptaréve sipas shémbullit t& historiografisé sé¢ vjetér serbe, té
paraluftés sé dyté botérore, prof. A. Hadri, pérmend né polemikén
e tij veprén “Historia e popullit serb” (botim i vitit 1981), né té&
cilén njihej vazhdimésia iliro-shqiptare dhe prania e shqiptaréve né
Kosové né periudhén e dyndjeve sllave. Ng kété punim flitet pér “et-
nikumin shqiptar”, etnikum “qé ka ekzistuar né fqinjési me serbét,
qé nga koha e vendosjes sé sllavéve dhe gjaté shekujve t&€ mévon-
shém...N& shkencé-, thuhej mé tej né kété vepér,- €shté i pérhapur
mendimi se né kohén e vendosjes té sllavéve gjuha shqipe éshté folur
né njé trevé shumé mé té gjeré, e cila shtrihej larg né verilindje dhe
né lindje”!12.

Kéto vlerésime té njérés prej veprave mé té rendésishme té
historiografisé serbe, té cilave u referohej prof. Ali Hadri, pérgénjesh-

10 Po aty.

1 Eqretr:'l Cabej, Problemi i autoktonisé sé shqiptaréve né dritén e emrave té vendeve,
né “Buletini i Universitetit Shtetéror té Tiranés”, Seria e shkencave shogérore, nr.
2, 1958, £.54-62.

12 Istoria srpskog naroda, Beograd, 1981, véll. I, £.129.

tronin né¢ ményré shumé t€ qarté mendimet e redaksisé sé Serbisé
e té pérfagésuesve té saj, Bogumil Hrabakut e Sima Qirkoviqit, qé
pretendonin se nuk mund té flitet pér shqiptarét né shekullin VIII.
Pér praniné e shqiptaréve né kété hapésiré, né shekujt e mesjetés
para pushtimit osman e gjaté tij, theksonte akademik Ali Hadri né
kété polemiké, déshmon edhe dokumentacioni osman, tanimé i pérk-
thyer e i njohur nga gjithé studiuesit.

Prof. Ali Hadri e quante té€ papranueshme kérkesén e Bogu-
mil Hrabakut dhe té redaksisé sé Serbisé, q¢ né Enciklopediné Ju-
gosllave Kosova té trajtohej si toké serbe né mesjetén e hershme,
me dyndjen e sllavéve né Ballkan. Ai mbrojti késhtu piképamjen e
pranuar nga historiografia shqiptare dhe ajo evropiane sipas sé cilés
“Kosova para pushtimit té saj nga Stefan Nemanja, domethéné para
viteve 1180-1190 ka qéné toké shqiptare, e banuar nga shqiptarét.
Vetém né fundin e shek.XII-, vinte né dukje ai,- ajo u bé pjesé e
shtetit mesjetar serb, nén té cilin mbeti deri né shek.XIV, kur u ven-
dos pushteti osman”13.

Ali Hadri hodhi poshté edhe shtrémbérimet q€ synonin t’i
bénin historisé sé shqiptaréve né Enciklopedingé Jugosllave lidhur
me tri ngjarje qé déshmonin pér pérpjekjet e shqiptaréve pér form-
imin e shtetit shqiptar né periudhén e mesjetés: pér Principatén e Ar-
bérit (shek.XII-XIII), ekzistencén e sé cilés B. Hrabaku e mohonte,
pér “Mbretériné e Shqipérisé”, né gjysmén e dyté té shek.XIII, né
kohén e Karlit t&¢ Anzhuinéve dhe pér shtetin e Skénderbeut né shek.
XV.

Duke iu referuar déshmive dokumentare, té njohura deri né
até kohé e mé tepér punimeve, ku pérmendén edhe ato té botuara
né Sarajevé pér qytetin e Dubrovnikut, si dhe materialeve té Sim-
poziumit pér Skénderbeun, mbajtur né Prishtiné me rastin e 500-
vjetorit t& vdekjes sé tij (t€ botuara mé 1969), Ali Hadri sjell ar-
gumente bindése pér Principatén e Arbérisé (fundi shek.XII-shek.
XIII), pér sundimtarin e saj Dimitrin, kryeqendrén e saj Krujén dhe

13 Hadri, Pérgjigje..., polemiké e pérmendur, né “Kosova-Kosovo”, 11, Prishting,
1982, £.223.

pér marrédhéniet me Venedikun. Ai vértetoi, gjithashtu, me té dhéna
faktike ekzistencén né trevat shqiptare té “Mbretérisé sé Arbérit”
né gjysmén e dyté té shek.XII, edhe pse tokat shqiptare qené véné
né até periudhé nén pushtetin e Anzhuinéve, té Karl Anzhu-s&!4.
Kundérshtoi si té pavérteté kritikén qé redaksia e Serbisé i kishte
béré tekstit t& tij lidhur me shtetin e Skéndérbeut, kritiké né té cilén
mohohej ekzistencén e kétij shteti. Mbrojti piképamjen e histriograf-
is€ shqiptare dhe jo vetém té asaj, qé ka sjell fakte t& pamohueshme
pér ekzistencén e shtetit t& Skénderbeut, me gendér né Krujé, gjaté
thuajse 25 vjetéve té gendresés shqiptare kundér invazionit osman.
Pér té hedhur poshté kéto shtrémbérime té historiografisé serbe pér
periudhén e Skénderbeut, prof. Ali Hadri vuri pérballé redaksisé
sé Serbisé e zédhénésve té saj njé bibliografi té téré evropiane pér
Skénderbeun si dhe punime té historianéve jugosllavé e pikérisht
té Millan Shuflajt ku njihet né ményré shumé té pércaktuar ngritja e
shtetit t& Skénderbeut dhe ekzistenca e tij!5.

Me vértetési e objektivitet shkencor, Ali Hadri trajtoi edhe
¢éshtjen e ndérlikuar, t& pérhapur aq shumé né historiografiné serbe
e népérmjet saj edhe né até evropiane, pér té ashtuquajturén “shpérn-
gulje té madhe té serbéve” nga Kosova né shek XVII-XIIL. Ai nuk
u pajtua me tezén antishkencore, té parashtruar nga redaksia e Vo-
jvodinés, sipas sé cilés shqiptarét ishin vendosur né¢ Kosové e né
trevat e Magedonisé Peréndimore né fund té shek. XVII dhe gjaté
shekujve XVIII e XIX si rrjedhojé e t& ashtuquajturave dyndje t&
popullsisé sé viseve malore té Shqipérisé. E quante kété njé tezé té
vjetéruar e tanimé e té tejkaluar shkencérisht dhe mbrojti piképamjen
e historiografisé shqiptare pér autoktoning e popullsisé shqiptare né
Kosové, pér praniné e pandérpreré té saj nga periudha ilire- dardane,
e kalimit nga ilirét te shqgiptarét, né shekujt e mesjetés s& hershme e
deri né kohén moderne. Si shencétar prof. Ali Hadri e njihte shpérn-
guljen e viteve 1736-1739, por vinte né dukje gjithashtu se ajo nuk
ishte vetém e popullsisé serbe, por edhe e asaj shqiptare, duke sjell

14 po aty, £.223-224.
15 M. Shuflaj, Povijest sjevernih arbanasa, Beograd, 1925, f. 18.

pér kété edhe shifra konkrete té familjeve shqiptare té shpérngulura
drejt veriut. Ndérkaq ai e quante té trilluar, té pabazuar shkencérisht
pretendimin e historiografisé¢ serbe pér shpérnguljen e shqiptaréve
nga malésité e pjesés bregdetare t& Shqipérisé né Kosové. E quante
kété té pamundur né gjendjen demografike té trojeve shqiptare né
até kohé (kur popullsia né malésité ishte tepér e rrallé). Iu referua né
kété rast edhe té dhénave dokumentare osmane e pikérisht regjistrave
kadastralé osmané té shek.XV, té béré publik tanimé nga studiuesit
shqgiptaré e jo vetém nga ata, q¢ déshmonin pér praniné né masé té
popullsisé shqiptare né Kosové qysh para shek. XV e pushtimit os-
man té Kosovés!6.

Interes té veganté pérfagéson pérballja e prof.Ali Hadrit
me redaksiné e Serbisé dhe pérfagésuesin e saj Bogumil Hrabakun
pér disa nga problemet e¢ ngjarjet e Lévizjes Kombétare Shqiptare
té periudhés sé Rilindjes si¢ Jane ¢éshtja e fllllmevc té LL,\’lZJCS
Kombétare Shqiptare, Lid- TR ¥
hja e Prizrenit dhe Kuvend
1 Vlorés. Ali Hadri kundérsh-
toi piképamjen e historianéve
serbé qé mohonin fillimet e
Lévizjes Kombétare Shqip-
tare né vitet 40 t€ shek. XIX
e qé nuk jepnin, megjithaté
ndonjé mendim pér zanafil- -
let e saj, gka tregonte, si¢ Profesor Ali Hadr1 né njé nga sesionet
shkruante ai, se nuk e njihnin shkencore
as historiné e shkruar as edhe dokumentacionin e késaj lévizjeje.
Né kété rast ai iu referua punimit té tij pér periodizimin e Lévizjes
Kombétare Shqiptare, ku jané pércaktuar qarté si koha e fillimeve té
Lévizjes Kombétare Shqiptare, ashtu edhe periudhat népér té cilat ka
kaluar ajo deri né Shpalljen e Pavarésisé!7.

Né ballafagimin me historiografiné jugosllave pér problemet

16 Ali Hadri, Pérgjigje.. ., polemiké e pérmendur, né “Kosova-Kosovo”, 11, Prishti-
né, 1982, £.246-247.
17 Po aty, £.225.

e Rilindjes Kombétare e né ményré t& veganté pér vendin qé Lidhja
Shqiptare e Prizrenit zinte né historiné e kombit shqiptar, shfaget
veganérisht personaliteti i Ali Hadsrit si shkencétar i shquar, q&
kishte dhéné kontributin e tij vetjak pér kété periudhé té historisé
sé shqiptaaréve, i kishte kushtuar asaj punime té téra. Ai kundérsh-
toi me kompetencé e argumente shkencore piképamjet e redaksisé
sé Serbisé pér Lidhjen Shqiptare t& Prizrenit, e cila, duke ndjekur
gjurmét e historiografisé sé vjetér jugosllave e serbe pérpiqej té de-
formonte pérmbajtjen e késaj organizate, i mohonte asaj karakterin
kombétar mbaréshqiptar, luftén pér autonominé e Shqipérisé dhe e
paraqiste si njé organizaté vetém té popullsisé myslimane shqiptare,
me njé program panislamik, si njé vegél té Portés sé Larté pér ru-
ajtjen e sundimit osman né Ballkan. Ai hodhi poshté me guxim kéto
falsifikime té historisé sé Lidhjes Shqiptare, pér té cilat deklaroi se
“ua kané kaluar edhe atyre t& shkrimtaréve mé t& pérbetuar anti-
shqiptaré” té Jugosllavisé sé vjetér. Dénoi pérpjekjet e redaksisé sé
Serbisé pér ti mohuar popullit shqiptar unitetin e tij kombétar gjaté
viteve té Lidhjes Shqiptare, pér t’i paraqitur shqiptarét katoliké e
ortodoksé té veguar nga kjo lévizje e gjoja né njé hulli me popujt e
tjeré té krishteré t& Ballkanit e jo me Lidhjen Shqiptare té Prizrenit,
gjé qé ishte né kundérshtim me té vértetén historike, t€ déshmuar
nga dokumentacioni i kohés e sidomos nga ai osman. Vetém njohja
e kétij dokumentacioni e vlerésimi i tij me objektivitet, theksote Ali
Hadri, né kété ballafaqim, do t’i ndihmonte B.Hrabakun e redaksiné
e Serbisé, qé kishte pérvetésuar falsifikimet e tij, t€ vlerésonin drejt
e pozitivisht Lidhjen e Prizrenit!8.

Ali Hadri e trajtoi Lidhjen Shqiptare t& Prizrenit, ashtu sig
ge né té& vérteté, jo si njé organizém vetém té popullsisé myslimane,
por si njé organizaté mbarékombétare, e cila népérmjet komiteteve e
degéve, qé ngriti né t& gjitha qytetet e Shqipérisé dhe Késhillit té saj
gendror bashkoi t& gjitha viset dhe popullsiné shqiptare pa dallime
krahinore e fetare. “Shqiptarét, shkruante, ai morén pjesé¢ né masé
né lévizjen kombétare té udhéhequr nga Lidhja e Prizrenit, pa marré

18 Po aty, £.226, 232-236.

parasysh pérkatésiné fetare”. Né konceptin e tij Lidhja ishte njé or-
ganizaté pérparimtare, demokratike, qé mbrojti interesat e kombit
shqiptar pérballé sunduesve osmané, qé ia mohonin ato dhe pérballé
shteteve fginje qé synonin té copétonin territoret shqiptare. Po késh-
tu prof. Ali Hadri mbrojti piképamjen e historiografisé shqiptare, qé
e ka vlerésuar Lidhjen Shqiptare té Prizrenit si njé institucion qé ar-
riti té vishej me pushtet, qé ngriti organet e pushtetit lokal (komitetet
lokale) dhe té atij gendror (komisionet pér fushat e ndryshme té ve-
primtarisé) deri te Qeveria e Pérkohshme (né janar té vitit 1881) dhe
qé shénoi fillimet e njé shteti autonom shqiptar. Duke i njohur Lid-
hjes sé Prizrenit luftén pér autonomi e pér vetévendosje, Ali Hadri e
vlerésoi lévizjen kombétare té udhéhequr prej saj jo né kundérshtim
me interesat e lévizjeve ¢lirimtare té popujve té tjeré té Ballkanit,
si¢ pohonin, duke shtrémbéruar té vértetén historianét serbé, por té
lidhur ngushté e né ményré té pashképutshme me té. Lidhja e Priz-
renit, theksonte A.Hadri, e radhiti Lévizjen Kombétare Shqiptare né
reshtat e paré té barrikadés sé lévizjeve ¢lirimtare ballkanike. Ai
me té drejté kémbéngulte qé Lidhje Shqiptare e Prizrenit, népérmjet
zérave té hartuar prej tij pér Enciklopediné Jugosllave, té njihej edhe
nga historiografia serbe “si njé ngjarje e rendésishme jo vetém né
historiné e Lévizjes Kombétare Shqiptare, por edhe né até té Ball-
kanit né térési” e né veganti “né historiné e popujve sllavé té jugut,
sepse kishte dhéné njé kontribut té ¢gmuar, sikurse té gjitha lévizjet
e tjera kombétare pér dobésimin e pushtetit osman” né Ballkan!9.
Ali Hadri kundérshtoi gjithashtu insinuatat e historiograf-
isé serbe pér ta paraqitur programin e Lidhjes sé Prizrenit si njé
mbéshtetje pér “hapésirén shqiptaromadhe”, té cilat binin ndesh
me konceptin e saj pér territorin e shtetit autonom, qé kufizohej me
trojet e banuara nga popullsia shqiptare. Kjo ide u pérdor pérséri
gjaté sulmeve té udhéheqjes jugosllave e té historianéve serbé ndaj
demonstratave té shqiptaréve té pranverés sé vitit 1981. Duke dashur
té mbulonin rrénjét e vérteta politike dhe ekonomike-shoqérore té
kétyre demonstratave udhéheqja jugosllave ia atribuonte ato dhe

19 po aty, £.226, 234.

kérkesén e tyre pér shpalljen e Kosovés republiké shénimit t& 100-
Vjetorit t& Lidhjes Shqiptare té Prizrenit né Kosové né vitin 1978,
me t& cilin, kinse u nxit e ashtuquajtura ide irredentiste e Shqipérisé
s&€ Madhe né popullsiné e Kosovés.

Kundérshtoi gjithashtu piképamjet e historiografisé serbe,
Q€ pérpiqej té mohonte karakterin pushtues t& veprimeve ushtarake
t& Serbis¢ e t& Malit t& Zi gjaté Luftés Ballkanike né Kosové e né
trevat e tjera shqiptare. Redaksia e Serbisé kérkoi té zévendésohej
formulimi i pérdorur nga Ali Hadri se ushtria Serbe “i mori né doré
kéto troje” me fjalén “i ¢liroi ato”, ¢ka nuk i pérgjigjej jo vetém té
vértetés, por edhe vlerésimeve: té méparshme té historiografisé ju-
gosllave, qé e njihte kété karakter aneksues té Luftés Ballkanike,
qé kishte pranuar se “ajo solli pér shqiptarét ndérrim té njé pushteti
té€ huaj me njé tjetér”. Duke dashur t& provonte se historianét serbé
po bénin hapa prapa e po pérvetésonin piképamjet e historiografisé
s€ vjetér serbe pér problemet e historisé sé shqiptaréve, prof. Ali
Hadri citoi edhe punimin e B. Hrabakut e té Dragosllay Jankovigit
“Serbija né vitin 1918” (“Srbija u 1918 godine”), né té cilin kéta au-
tor€ kishin pérdorur veté shprehjet “okupim e riokupim pér veprimet
ushtarake té Serbisé e Malit t& Zi né Kosové20,

Prof. Ali Hadri ka meritén e veganté qé né kété polemiké
vendosi né vendin qé i takonte né historiné e Luftés sé Dyté Botérore
kontributin e popullsisé¢ shqiptare t& Kosovés né kété lufté. Duke
qéné njohés i thell€ i historisé sé késaj periudhe, pér té cilén ka
shkruar disa vepra, ai hodhi poshté me kompetencé kritikén, qé re-
daksia e Serbisé dhe dy pérfagésuesit e saj, Bogumil Hrabaku dhe
bashképunétori tjetér i saj, Milovan Xhelepxhiqi i béné tekstit té tij
té Enciklopedisé Jugosllave pér kontributin e popullsisé shqiptare
té Kosovés né L.N.CL. Prof. Ali Hadri zbuloi thelbin antishkencor
té kritikés sé tyre, qé¢ binte ndesh me t& vértetén pér historiné e
Kosovés gjaté Luftés sé¢ Dyté Botérore, si edhe synimet e erréta
politike e antishqiptare qé fshiheshin pas saj. Duke mohuar kété kon-
tribut, té trajtuar me objektivitet e qartési nga prof. Ali Hadri, redak-

20 o aty, £.227.

sia e Serbisé dhe pérfagésuesit e saj synonin té mohonin rolin e madh
pozitiv té shqiptaréve té Kosovés né Luftén e Dyté Botérore dhe té
identifikonin, né ményré té paskrupullt, gjithé popullsiné shqiptare,
pjesén mé té konsiderueshme té saj qé mori pjesé aktive né LANCI,
me forcat e organizatat qé hyné né bashképunim me pushtuesit nazi-
fashisté. Prof. Ali Hadri pranonte si njé fakt real ekzistencén e gen-
drimeve té ndryshme né gjirin e popullsisé shqiptare t&é Kosovés dhe
té té gjithé Shqipérisé, ndaj okupatoréve nazifashisté, por e quante
té papranueshém, té pavérteté dhe gellimkeq identifikimin e gjithé
késaj popullsie me fragmente té njohura té saj, qé hyné né bashkeé-
punim me pushtuesit edhe pse me iluzionin se me kété rrugé mund
té zgjidhnin ¢éshtjen kombétare shqiptare2!.

Ai deklaroi me guxim se historiografia serbe e jugosllave, me
kéto vlerésime té falsifikuara té kontributit té shqiptaréve né Luftén
e Dyté Botérore, pérpiqej ta mohonte kété kontribut, t’i trajtonte ata
si aleaté té pushtuesve, t’i pérjashtonte késhtu nga Aleanca e madhe
Anglo-amerikano-Sovjetike dhe e popujve té tjeré pérparimtaré, t’i
trajtonte si t& mundur, qé duhej té vuanin, njélloj si forcat nazifash-
iste té “Boshtit” Romé-Berlin-Tokio pasojat e veprimeve té tyre. Me
kété gendrim prof. Ali Hadri 1 béri njé shérbim té madh jo vetém
historiografisé shqiptare, por edhe kombit shqiptar, popullsisé shq-
iptare té Kosovés, demaskoi pérpjekjet e historiografisé jugosllave e
té qarqeve politike shoviniste né Jugosllavi pér té pérligjur e pér t’i
gjetur njé justifikim, njé mbéshtetje sigurisht té reme, akteve shovin-
iste, shfarosése qé& ushtria jugosllave ndérmori ndaj shqiptaréve né
fund té Luftés sé¢ Dyté Botérore e pas saj, né vitet 1945-1946, kur u
vendos administrata ushtarake né Kosové.

Duke evidentuar me objektivitet né Enciklopediné Jugosl-
lave kontributin e shqiptaréve té Kosovés né Luftén e Dyté Botérore,
prof. Ali Hadri u pérpoq, gjithashtu, qé t’u higte qargeve shovin-
iste té Serbisé e t&€ Jugosllavisé mundésiné pér t’a pérdorur té ash-
tuquajturin bashképunim té shqiptaréve té¢ Kosovés me pushtuesit
nazifashisté si njé pretekst pér t'u mohuar atyre té drejtén qé té tra-

21 po aty, £.230-231, 236.

Jtoheshin né Jugosllaving e pasluftés né njé ményré té barabarté me
popujt e tjeré, pér t’i privuar ata nga e drejta e vetévendosjes, qé u
ishte premtuar gjaté luftés dhe pér t’i rivéné nén robériné e Serbisé.
Ky gendrim i gargeve politike t& Serbisé, t& veshur tani me petkun
e komunistéve ndaj popullsisé shqiptare t& Kosovés, ishte thuajse i
njéjté me até qé qarqet shoviniste té Greqisé ndoqén ndaj popullit
shqiptar dhe Shqipérisé, sigurisht né kushte té ndryshme, né Konfer-
encén e Paqes té Parisit mé 1946, né té cilén, népérmjet falsifikimit
té t& vértetés historike, e akuzuan Shqiptériné si bashképunétore té
bllokut nazifashisté, qé duhe;j té vuante pasojat e disfatés sé tij pér té
pérmbushur, né kété ményré, pretendimet e tyre shoviniste ndaj ter-
ritoreve té shtetit shqiptar, pér té aneksuar gjithé Shqipériné e Jugut.
Duhet thené se jehona e gendrimeve té tilla ndihet edhe sot dhe ngre
krye here pas here né politikén e qargeve drejtuese té Athinés.

ME lejoni qé né mbyllje té késaj kumtese té citoj disa rreshta
té shképuturé nga njé shkrim qé kam botuar 20 vjet mé paré, né
gazetén “Drita, mé 13 dhjetor 1987, disa dité pasi akademik Ali
Hadri ishte ndaré nga jeta”: “Prof. Ali Hadri,- thuhej né kété shkrim,-
ka hyré né kulturén shqiptare si njé nga figurat e saj té ndritura, si
shkencétar e historian i shquar, qé ka dhéné njé kontribut t€ gmuar
né historiografiné shqiptare, si njé intelektualé patrioté, qé njohurité
e tij t& gjéra né fushén e historisé, aftésité e talentin e tij si pedagog e
studiues i pasionuar, ia kushtoi zhvillimit t€ arsimit, t& kulturés dhe
té shkencés historike shqiptare né Kosové”.

Ndérsa sot, kur té gjithé ne po gézojmé frytet e luftés pothu-
ajse njéshekullore té popullit t& Kosovés, ku béjné pjesé edhe pér-
pjekjet, mundi e sakrificat e brezave té téré té intelektualéve té
shquaré shqiptaré, mund té themi pa ngurim se akademik Ali Hadri,
qé radhitet midis tyre, me veprimtaring e tij 30-vjegare si shkencétar
e pedagog ka véné guré né themelet e Pavarésisé s¢ Kosovés, qé
Kuvendi i Kosovés shpalli botérisht mé 17 shkurt t& kétij viti.

Prof. dr. Akademik Kristaq PRIFTI
SUMMARY

ACADEMIC ALI HADRI FACING THE YUGOSLAYV HISTO-
RIOGRAPHY IN 1980

Academic Ali Hadri’s polemic in the 1980-es with representa-
tives of Yugoslav historiography, namely Central Editorial Office of
Yugoslav Encyclopedia and their branch offices for Serbia, Macedo-
nia and Vojvodina, then military office and so on, is the topic of this
paper comprised in forty pages, which anyway still represents a very
small portion of his plentiful work. From scientific aspect, it makes a
synthesis on immediate issues of Albanian historiography in general
and in particular the Kosovo historiography, which were under attack
and deformation by the Yugoslav and Serbian ones.

This polemic does not represent a simple confrontation of
Hadri’s personal views, expressed in Yugoslav Encyclopedia by his
work “Albanians and Albanian — Yugoslav relations”, as it usually
happens in scientific debates. It brought side to side, two divert posi-

tions on essential problems of Albanian history; in one side Serbian
and Yugoslav historiography, which for a long time, especially after
student demonstrations of 1981 strongly continued with distortion of
Albanian history, and on the other side, Albanian views represented by
academic Ali Hadri.

He engaged in his polemics in defending historic — cultural
values of Albanians in Kosova and nation entirely, through scientific
findings on issues of Albanian history, such as: cultural aspects of eth-
no cultural unity of Illyrians; ethnic Illyrian belonging of Dardania; Il-
lyrian-Albanian continuity and Albanian ethno-genesis; Autochthony
of Albanians in territories inhabiting till presently; some aspects of Al-
banian history of Medieval; Albanian League of Prizren (1878-1881),
contribute of Kosova Albanians in the World War II and so on.

Professor Ali Hadri’s was aware and alerted of political goals,
anti-Albanian distortions by Serbian and Yugoslav historians against
the history of Albanian nation in general and in particular of Kosova
people. He used to call these developments “an organized campaign
against the history of Albanian people and Albanian nationality in Yu-
goslavia”.

50



